
(Atti li I-pubblikazzjoni taghhom hija obbligatorja)

REGOLAMENT (KE) Nru 1775/2005 TAL-PARLAMENT EWROPEW U TAL-KUNSILL
tat-28 ta’ Settembru 2005

dwar il-kondizzjonijiet ghall-access ghan-netwerks ta’ trasmissjoni tal-gass naturali

(Test b’relevanza ghaz-ZEE)

IL-PARLAMENT EWROPEW U L-KUNSILL TA’ L-UNJONI EWRO-
PEA,

Wara li kkunsidraw it-Trattat li jistabbilixxi [-Komunita
Ewropea, u b’'mod partikolari I-Artikolu 95 tieghu,

Wara li kkunsidraw il-proposta mill-Kummissjoni,

Wara li kkunsidraw l-opinjoni tal-Kumitat Ekonomiku
u Sodjali Ewropew (1),

Wara li kkonsultaw mal-Kumitat tar-Regjuni,

Filwaqt li jagixxu skond il-procedura stabbilita fl-Artikolu 251
tat-Trattat (%),

Billi:

(1) Id-Direttiva 2003/55/KE tal-Parlament Ewropew u tal-
Kunsill tas-26 ta’ Gunju 2003 rigward regoli komuni
ghas-suq intern fil-gass naturali (°) ghamlet kontribut
sinifikanti ghall-holgien ta’ suq intern tal-gass. Issa jehtieg
li jigu mwettqa bidliet strutturali fil-kwadru regolatorju
sabiex jigu meghluba l-barrieri li baqa’ ghat-twettiq tas-
suq intern b'mod partikolari dwar il-kummer¢ tal-gass.
Jinhtiegu regoli teknic¢i addizzjonali, b'mod partikolari
dwar is-servizzi ta’ acCess ghal terzi, il-principji tal-
mekkanizmi ta’ allokazzjoni tal-kapacita, il-proceduri ta’
l-immaniggar tal-kongestjoni u r-rekwiziti ta’ traspa-
renza.

(2) L-esperjenza miksuba fl-implementazzjoni u l-monito-
ragg ta’ l-ewwel sett ta’ Linji Gwida ghall-Prattika Tajba,
adottat mill-Forum Regolatorju Ewropew dwar il-Gass
(il-Forum) f1-2002, turi li sabiex tigi zgurata l-imple-
mentazzjoni shiha tar-regoli stabbiliti fil-Linji Gwida fl-
Istati Membri kollha, u sabiex tigi pprovduta garanzija
minima ghal kondizzjonijiet ugwali ta’ access ghas-suq

(')  GU C 241, tat-28.9.2004, p. 31.

() Opinjoni tal-Parlament Ewropew ta’ 1-20 ta’ April 2004 (GU
C 104 E, tat-30.4.2004, p. 306), Pozizzjoni Komuni tal-Kunsill
tat-12 ta’ Novembru 2004 (GU C 25 E, ta’ 1-1.2.2005, p. 44),
Pozizzjoni tal-Parlament Ewropew tat-8 ta’ Marzu 2005
(ghadha mhijiex ppubblikata fil-Gurnal Uffi¢jali) u Decizjoni
tal-Kunsill tat-12 ta’ Lulju 2005.

() GUL 176, tal-15.7.2003, p. 57.

fil-prattika, jehtieg li jigi pprovdut li dawn isiru
nfurzabbli legalment.

Sett iehor ta’ regoli komuni, intitolat “it-Tieni Linji Gwida
ghall-Prattika Tajba” gie adottat fil-laggha tal-Forum fl-
24-25 ta’ Settembru 2003 u l-ghan ta’ dan ir-Regolament
huwa li jistabbilixxi, fuq il-bazi ta’ dawk il-Linji Gwida,
principji u regoli bazici dwar l-access ghan-netwerk u s-
servizzi ta’ access ghal terzi, l-immaniggar tal-kongest-
joni, it-trasparenza, il-bilan¢jament u l-kummer¢ ta’
drittijiet tal-kapacita.

L-Artikolu 15 tad-Direttiva 2003/55/KE jippermetti
operatur ta’ sistema kombinata ta’ trasmissjoni
u distribuzzjoni. Ghalhekk, ir-regoli stabbiliti fdan ir-
Regolament ma jehtigux tibdil ta’ [-organizzazzjoni tas-
sistema nazzjonali ta’ trasmissjoni u distribuzzjoni li
huma konsistenti mad-dispozizzjonijiet rilevanti tad-
Direttiva 2003/55/KE u b'mod partikolari ma’ l-Arti-
kolu 15 taghha.

Il-pipelines ta’ pressjoni gholja li jgabbdu d-distributuri
lokali man-netwerk tal-gass li mhumiex uzati primarja-
ment fil-kuntest tad-distribuzzjoni lokali huma inkluzi
fil-kamp ta’ applikazzjoni ta’ dan ir-Regolament.

Jehtieg li jigu specifikati 1-kriterji skond liema jkunu
determinati tariffi ghall-access ghan-netwerk, sabiex jigi
zgurat li jkunu konformi bis-shih mal-principju ta’ non-
diskriminazzjoni u mal-htigijiet ta’ suq intern li jiffunz-
jona korrettament u li jittiehed kont bis-shih tal-bzonn ta’
l-integrita tas-sistema u li jigu riflessi l-ispejjez magh-
mula, sakemm dawn l-ispejjez jikkorrispondu ma’ dawk
ta’ operatur efficjenti u strutturalment komparabbli tan-
netwerk u jkunu trasparenti, filwaqt li jinkludu qligh

xieraq mill-investimenti, u fejn xieraq, b’kont mehud tal-
benchmarking tat-tariffi mill-awtoritajiet regolatorji.

Fil-kalkolu tat-tariffi ghall-access ghan-netwerks huwa
importanti li jittiched kont ta’ l-ispejjez fattwalment
maghmula, sakemm dawn l-ispejjez jagblu ma dawk ta’
operatur effi¢jenti u strutturalment komparabbli tan-
netwerk u jkunu trasparenti, kif ukoll tal-htiega li jigi
provdut qligh xieraq fuq l-investimenti u incentivi sabiex
jinbnew infrastrutturi godda. Fdan ir-rigward, u b'mod
partikolari jekk tezisti kompetizzjoni effettiva ta’ pipeline
ma’ pipeline, il-benchmarking ta’ tariffi mill-awtoritajiet
regolatorji tkun konsiderazzjoni rilevanti.

L-uzu ta’ arrangamenti bbazati fuq is-suq, bhal ma huma
rkantijiet, sabiex jigu determinati t-tariffi, ghandu jkun
kompatibbli mad-dispozizzjonijiet stabbiliti fid-Direttiva
2003/55/KE.

Sett minimu komuni ta’ servizzi ta’ access ghal terzi
huwa mehtieg sabiex jigi provdut standard minimu ta’
access fil-prattika fil-Komunita kollha, sabiex jigi zgurat li
s-servizzi ta’ access ghal terzi ikunu suffi¢jentement
kompatibbli u sabiex jippermettu li jigu sfruttati I-
beneficgji li jirrizultaw minn suq intern tal-gass li
jiffunzjona korrettament.

Ir-referenzi ghall-kuntratti armonizzati ta’ trasport fil-
kuntest ta’ access non-diskriminatorju ghan-netwerk ta’
operaturi tas-sistema ta’ trasmissjoni ma jfissrux li t-
termini u l-kondizzjonijiet tal-kuntratti ta’ trasport ta’
operatur partikolari tas-sistema fi Stat Membru ghand-
hom ikunu l-istess bhal dawk ta’ operatur iehor tas-
sistema ta’ trasmissjoni f'dak I-Istat Membru jew fi Stat
Membru iehor, sakemm ma jigux stabbiliti rekwiziti
minimi li jridu jintlahqu mill-kuntratti kollha ta’ trasport.

L-immaniggar tal-kongestjoni kontrattwali ta’ netwerks
hija kwistjoni importanti fit-tkomplija tas-suq intern tal-
gass. Jehtieg li jigu zviluppati regoli komuni li jibbilancaw
il-htiega 1i tinheles kapac¢ita mhux uzata skond il-
principju use-it-or-lose-it mad-drittijiet tad-detenturi tal-
kapacita li juzawha meta dan ikun mehtieg, filwaqt li fl-
istess hin tigi msahha l-likwidita tal-kapacita.

Minkejja li I-kongestjoni fizika tan-netwerks fil-prezent
rarament hija problema fil-Komunita, tista’ ssir problema
fil-futur. Huwa ghalhekk importanti li jigi provdut il-
principju baziku ghall-allokazzjoni tal-kapacita stagnata
ftali cirkostanzi.

Sabiex l-utenti tan-netwerk jiksbu access effettiv ghal
netwerks tal-gass ghandhom bzonn ta’ informazzjoni
b'mod partikolari dwar rekwiziti tekni¢i u kapacita

(14)

(16)

(18)

(20)

disponibbli sabiex ikunu jistghu jisfruttaw opportunita-
jiet ta’ negozju li jizviluppaw fil-kwadru tas-suq intern.
Huma mehtiega standards minimi komuni dwar tali
trasparenza. [l-pubblikazzjoni ta’ tali informazzjoni tista’
ssir b'mezzi differenti, inkluzi mezzi elettronici.

[s-sistemi non-diskriminatorji u trasparenti ta’ bilan¢ja-
ment ghall-gass, imhaddma minn operaturi tas-sistema
ta’ trasmissjoni, huma mekkanizmi importanti, b'mod
partikolari ghal suggetti godda li jidhlu fis-suq li jistghu
jkollhom iktar diffikulta minn kumpanniji diga stabbiliti
f'suq rilevanti sabiex jibbilancaw il-portafoll generali tal-
bejgh taghhom. Ghalhekk jehtieg li jigu stabbiliti regoli li
jizguraw li l-operaturi tas-sistema ta’ trasmissjoni joperaw
tali mekkanizmi b'mod li jkun kompatibbli ma’ kondiz-
zjonijiet ta’ access ghan-netwerk li jkunu trasparenti,
effettivi u non-diskriminatorji.

L-iskambju tad-drittijiet primarji ta’ kapacita huwa parti
importanti fl-izvilupp ta’ suq kompetittiv u fil-holgien ta’
likwidita. Dan ir-Regolament ghandu ghalhekk jistabbi-
lixxi regoli bazilari ghal din il-materja.

Jehtieg li jigi zgurat li imprizi li jkunu geghdin jiksbu
drittijiet tal-kapacita jkunu jistghu jbighuhom lil imprizi
ohra licenzjati sabiex jigi Zgurat livell xieraq ta’ likwidita
fis-suq tal-kapacita. Dan l-appro¢¢, madankollu, ma
jeskludix sistema li fiha kapacita” mhux uzata ghal
perjodu partikolari, determinat fuq livell nazzjonali, tkun
disponibbli mill-gdid ghas-suq fuq bazi kostanti.

L-awtoritajiet nazzjonali regolatorji ghandhom jizguraw
konformita mar-regoli li jinsabu f'dan ir-Regolament u I-
Linji Gwida adottati bhala rizultat tieghu.

Fil-Linji Gwida annessi ma’ dan ir-Regolament, hemm
definiti regoli dettaljati specifici ta” implementazzjoni, fuq
il-bazi tat-tieni Linji Gwida ghall-Prattika Tajba. Fejn ikun
xieraq, dawn ir-regoli ghandhom jizviluppaw tul iz-
zmien, filwaqt li jittiehed kont tad-differenzi bejn is-
sistema nazzjonali tal-gass.

Meta tipproponi l-emendament tal-Linji Gwida stabbiliti
fl-Anness ta’ dan ir-Regolament, il-Kummissjoni ghandha
tizgura konsultazzjoni minn gabel mal-partijiet kollha
rilevanti koncernati mill-Linji Gwida, rapprezentati mill-
organizazzjonijiet professjonali, u ma’ I-Istati Membri fil-
Forum u ghandha titlob il-kontribut tal-Grupp ta’
Regolaturi Ewropej ghall-Elettriku u I-Gass.

L-Istati Membri u l-awtoritajiet nazzjonali kompetenti
ghandhom ikollhom l-obbligu jipprovdu lill-Kummiss-
joni informazzjoni rilevanti. Tali informazzjoni ghandha
tigi trattata b'mod kunfidenzjali mill-Kummissjoni.

(21) Dan ir-Regolament u I-Linji Gwida adottati skond dan ir-
Regolament ikunu minghajr pregudizzju ghall-applikaz-
zjoni tar-regoli tal-Komunita dwar il-kompetizzjoni.

(22) I-mizuri mehtiega ghall-implementazzjoni ta’ dan ir-
Regolament ghandhom jigu adottati skond id-Decizjoni
tal-Kunsill 1999/468/KE tat-28 ta’ Gunju 1999 li
tipprovdi l-proceduri ghall-ezercizzju tas-setghat ta’ I-
implementazzjoni konferiti fuq il-Kummissjoni (*).

(23) Peress li l-ghan ta’ dan ir-Regolament, principalment li
jigu stabbiliti regoli gusti ghall-kondizzjonijiet ghall-
acCess ghas-sistema ta’ trasmissjoni tal-gass naturali, ma
jistax jintlahaq suffi¢jentement mill-Istati Membri u jista’
ghalhekk, minhabba I-firxa u l-effetti ta’ l-azzjoni,
jintlahaq ahjar fil-livell Komunitarju, il-Komunita tista’
tadotta mizuri skond il-prin¢ipju ta’ sussidjarjeta, kif
stabbilit fl-Artikolu 5 tat-Trattat. Skond il-prin¢ipju ta’
proporzjonalita, kif stabbilit fdak 1-Artikolu, dan ir-
Regolament ma jmurx lil hinn minn dak li huwa mehtieg
sabiex jintlahaq dak il-ghan,

ADOTTAW DAN IR-REGOLAMENT:
L-Artikolu 1
Suggett u kamp ta’ applikazzjoni

1. Dan ir-Regolament jimmira sabiex jistabbilixxi regoli non-
diskriminatorji ghall-kondizzjonijiet ta’ access ghas-sistema ta’
trasmissjoni tal-gass naturali filwaqt li jiehu kont tal-
karatteristici specifici tas-swieq nazzjonali u regjonali bil-hsieb
li jigi zgurat il-funzjonament korrett tas-suq intern tal-gass.

Dan l-objettiv ghandu jinkludi d-definizzjoni ta’ principji
armonizzati ghat-tariffi, jew il-metodologiji li jkunu 1-bazi tal-
kalkolu taghhom, ghal access ghan-netwerk, ghall-istabbili-
ment ta’ servizzi ghall-access ta’ terzi u d-definizzjoni ta’
principji armonizzati ghall-allokazzjoni tal-kapacita u l-imma-
niggar tal-kongestjoni, ghad-determinazzjoni ta’ rekwiziti ta’
trasparenza, ghar-regoli ta’ bilan¢jament u hlasijiet ta’ zbilan,
u ghall-facilitazzjoni ta’ l-iskambju tal-kapacita.

2. L-stati Membri jistghu jistabbilixxu organu jew korp
stabbilit b'mod konformi mad-Direttiva 2003/55/KE bil-ghan
tat-twettiq ta’ wahda jew aktar mill-funzjonijiet tipikament
attribwiti lill-operatur tas-sistema tat-trasmissjoni, li ghandu
jkun suggett ghar-rekwizi ta’ dan ir-Regolament.

L-Artikolu 2
Definizzjonijiet

1. Ghall-iskop ta’ dan ir-Regolament, ghandhom japplikaw
id-definizzjonijiet li gejjin:

1) “trasmissjoni” tfisser it-trasport ta’ gass naturali permezz
ta’ netwerk, li principalment fih pipelines ta’ pressjoni

() GUL 184, tas-17.7.1999, p. 23.

10)

gholja, li hu divers minn netwerk upstream pipeline
u divers mill-parti ta’ pipelines ta’ pressjoni gholja uzati
primarjament fil-kuntest ta’ distribuzzjoni lokali ta’ gass
naturali, bil-hsieb li jigi konsenjat lill-klijent, izda ma
jinkludix il-fornitura;

“kuntratt ta’ trasport” tfisser kuntratt li l-operatur tas-
sistema ta’ trasmissjoni ikun ikkonkluda ma’ utent tan-
netwerk bil-hsieb li titwettaq trasmissjoni;

“kapacita” tfisser il-fluss massimu, espress fmetri kubi
normali ghal kull unita ta’ hin jew funita ta’ energija ghal
kull unita ta’ hin, li ghalih ikun intitolat l-utent tan-
netwerk skond id-dispozizzjonijiet tal-kuntratt ta’ tras-
port;

“kapacita mhux uzata” tfisser kapacita kostanti li utent
tan-netwerk ikun akkwista b’kuntratt ta’ trasport izda li -
utent ma jkunx innomina sa l-iskadenza specifikata fil-
kuntratt;

“l-immaniggar tal-kongestjoni” tfisser l-immaniggar tal-
portafoll tal-kapacita ta’ l-operatur tas-sistema ta’ tras-
missjoni bil-hsieb ta’ l-aqwa u l-izjed uzu tal-kapacita
teknika u tal-percezzjoni fil-hin ta’ kongestjoni futura
u ta’ punti ta’ saturazzjoni;

“suq sekondarju” tfisser is-suq ta’ l-iskambju tal-kapacita
ghajr fuq is-suq primarju;

“nominazzjoni” tfisser in-notifika preliminari mill-utent
tan-netwerk lill-operatur tas-sistema ta’ trasmissjoni tal-
fluss effettiv li huwa jkun jixtieq jitfa’ fis-sistema jew jiehu
minnha;

“nominazzjoni mill-gdid” tfisser in-notifika sussegwenti
ta’ nominazzjoni li tkun giet korretta;

“integrita tas-sistema” tfisser kwalunkwe sitwazzjoni fir-
rigward ta’ netwerk ta’ trasmissjoni li tinkludi |-facilitajiet
mehtiega ta’ trasmissjoni li fihom il-pressjoni u l-kwalita
tal-gass naturali jibqghu fil-limiti minimi u massimi
stabbiliti mill-operatur tas-sistema ta’ trasmissjoni, sabiex
b’hekk it-trasmissjoni ta’ gass naturali tkun garantita mil-
lat tekniku;

“perjodu ta’ bilan¢jament” tfisser il-perjodu li fih it-tehid
ta’ ammont ta’ gass naturali, espress funitajiet ta’ energija,
ghandu jigi kkumpensat minn kull utent tan-netwerk
permezz tat-tfigh ta’ l-istess ammont ta’ gass naturali fin-
netwerk ta’ trasmissjoni skond il-kuntratt ta’ trasport jew
il-kodi¢i tan-netwerk;

11) “utent tan-netwerk” tfisser klijent jew klijent potenzjali ta’
operatur tas-sistema ta’ trasmissjoni, u l-operaturi
nnifishom tas-sistema ta’ trasmissjoni sa fejn ikunu
mehtiega li jwettqu l-funzjonijiet taghhom fir-rigward
tat-trasmissjoni;

12) “servizzi interrompibbli” tfisser servizzi offruti mill-
operatur tas-sistema ta’ trasmissjoni fir-rigward ta’
kapacita interrompibbli;

13) “kapacitd interrompibbli” tfisser kapacita ta’ trasmissjoni
ta’ gass li tista’ tigi interrotta mill-operatur tas-sistema ta’
trasmissjoni skond il-kondizzjonijiet stipulati fil-kuntratt
ta’ trasport;

14) “servizzi ghal perjodu fit-tul” tfisser servizzi offruti mill-
operatur tas-sistema ta’ trasmissjoni ghal perjodu ta’ sena
jew iktar;

15) “servizzi ghal perjodu gasir” tfisser servizzi offruti mill-
operatur tas-sistema ta’ trasmissjoni ghal perjodu ta’
inqas minn sena;

16) “kapacita kostanti” tfisser kapacita ta’ trasmissjoni ta’ gass
kontrattwalment garantita mill-operatur tas-sistema ta’
trasmissjoni bhala wahda mhux interrompibbli;

17) “servizzi kostanti” tfisser servizzi offruti mill-operatur
tas-sistema ta’ trasmissjoni fir-rigward ta’ kapacita
kostanti;

18) “kapacita teknika” tfisser il-kapacita kostanti massima li I-
operatur tas-sistema ta’ trasmissjoni jista’ joffri lill-utenti
tan-netwerk, bkont mehud ta’ l-integrita tas-sistema
u tar-rekwiziti operattivi tan-netwerk ta’ trasmissjoni;

19) “kapacita kontrattata” tfisser kapacita li l-operatur tas-
sistema ta’ trasmissjoni jkun alloka lil utent tan-netwerk
permezz ta’ kuntratt ta’ trasport;

20) “kapacita disponibbli” tfisser il-parti mill-kapacita teknika
li ma tkunx allokata u li tkun ghadha disponibbli ghas-
sistema fdak il-mument;

21) “kongestjoni kontrattwali” tfisser sitwazzjoni fejn il-livell
tad-domanda ghall-kapacita kostanti jagbez il-kapacita
teknika;

”

22) “suq primarju” tfisser is-suq tal-kapacita skambjata
direttament mill-operatur tas-sistema ta’ trasmissjoni;

23) “kongestjoni fizika” tfisser sitwazzjoni fejn il-livell tad-
domanda ghall-provvista effettiva fxi hin partikolari
jagbez il-kapacita teknika.

2. Id-definizzjonijiet fl-Artikolu 2 tad-Direttiva 2003/55/KE
li huma rilevanti ghall-applikazzjoni ta’ dan ir-Regolament

ghandhom japplikaw ukoll bl-e¢cezzjoni tad-definizzjoni ta’
trasmissjoni fil-punt 3 ta’ dak 1-Artikolu.

L-Artikolu 3

Tariffi ghal ac¢cess ghan-netwerks

1. [It-tariffi, jew il-metodologiji uzati sabiex dawn jigu
kalkolati, applikati minn operaturi tas-sistema ta’ trasmissjoni
u approvati mill-awtoritajiet regolatorji skond 1-Artikolu 25(2)
tad-Direttiva 2003/55/KE, kif ukoll it-tariffi pubblikati skond
l-Artikolu 18(1) ta’ dik id-Direttiva, ghandhom ikunu
trasparenti, jiehdu kont tal-htiega ta’ l-integrita tas-sistema
u t-titjib taghha u jirriflettu l-ispejjez effettivament maghmula,
sa fejn dawn l-ispejjez jikkorrispondu ma’ dawk ta’ operatur
effi¢jenti u strutturalment komparabbli tan-netwerk u jkunu
trasparenti filwaqt li jinkludu qligh xieraq fuq l-investimenti,
u fejn ikun il-kaz b’kont mehud tal-benchmarking ta’ tariffi mill-
awtoritajiet regolatorji. It-tariffi, jew il-metodologiji uzati
sabiex dawn jigu kalkolati, ghandhom jigu applikati b’mod
non-diskriminatorju.

L-Istati Membri jistghu jiddeciedu li t-tariffi jistghu jigu
determinati wkoll permezz ta’ arrangamenti bbazati fuq is-
suq, bhal irkantijiet, sakemm tali arrangamenti u d-dhul li
jirrizulta minnhom ikunu approvati mill-awtorita regolatorja.

It-tariffi, jew il-metodologiji uzati sabiex dawn jigu kalkolati,
ghandhom jiffacilitaw il-kummerc effi¢jenti tal-gass u 1-
kompetizzjoni, filwaqt li jevitaw sussidji inkrocjati bejn utenti
tan-netwerk u jipprovdu incentivi ghal investiment u jzommu
jew joholqu l-interoperabbilta tan-netwerks ta’ trasmissjoni.

2. TIt-tariffi ghal access ghan-netwerk ma ghandhomx
jirrestringu 1-likwidita tas-suq u lanqas igibu distorsjoni fil-
kummer¢ transkonfinali bejn sistema ta’ trasmissjoni diffe-
renti. Fejn id-differenzi fl-istrutturi tat-tariffi jew fil-mekka-
nizmi ta’ bilan¢jament ifixklu I-kummer¢ bejn sistema ta’
trasmissjoni, u minkejja 1-Artikolu 25(2) tad-Direttiva 2003/
55/KE, l-operaturi tas-sistema ta’ trasmissjoni ghandhom,
fkoperazzjoni mill-qrib ma’ l-awtoritajiet nazzjonali kompe-
tent, ifittxu b’'mod attiv il-konvergenza ta’ l-istrutturi ta’ tariffi
u tal-principji ta’ hlas anke fir-rigward tal-bilan¢jament.

L-Artikolu 4

Servizzi ta’ Access ghal Terzi

1. L-operaturi tas-sistema ta’ trasmissjoni ghandhom:

(@) jizguraw li joffru servizzi fuq bazi non-diskriminatorja
lill-utenti kollha tan-netwerk. B'mod partikolari, fejn
operatur tas-sistema ta’ trasmissjoni joffri l-istess servizz

lil klijenti differenti, ghandu jaghmel dan skond termini
u kondizzjonijiet kontrattwali ekwivalenti, jew billi juza
kuntratti ta’ trasport armonizzati jew kodic¢i komuni tan-
netwerk approvati mill-awtorita kompetenti skond il-
procedura stabbilita fl-Artikolu 25 tad-Direttiva 2003/
55/KE;

(b) jipprovdu servizzi ta’ access, lill-terzi, li jkunu kemm
kostanti kif ukoll interrompibbli. Il-prezz tal-kapacita
interrompibbli ghandha tirrifletti l-probabbilta ta’ I-
interruzzjoni;

(© joffru lill-utenti tan-netwerk servizzi kemm ghal perjodu
fit-tul kif ukoll ghal perjodu qasir.

2. Il-kuntratti ta’ trasport iffirmati b’dati ta’ bidu li mhumiex
standard jew ghal zmien iqsar minn dak ta’ kuntratt standard
ta’ trasport annwali ma ghandhomx jirrizultaw ftariffi li jkunu
arbitrarjament oghla jew iktar baxxi li ma jirriflettux il-valur
fis-suq tas-servizz, skond il-prin¢ipji stabbiliti fl-Artikolu 3(1).

3. Fejn ikun il-kaz, jistghu jinghataw servizzi ta’ access ghal
terzi suggett ghal garanziji adegwati minn utenti tan-netwerk
fir-rigward ta’ l-affidabbiltd finanzjarja ta’ tali utenti. Tali
garanziji ma ghandhomx jikkostitwixxu barrieri Zejda ghad-
dhul fis-suq u ghandhom ikunu non-diskriminatorji, traspa-
renti u proporzjonati.

L-Artikolu 5

Principji tal-mekkanizmi ta’ allokazzjoni tal-kapacita u
proceduri ta’ l-immaniggar tal-kongestjoni

1. [Il-kapacita massima fil-punti kollha rilevanti msemmija fl-
Artikolu 6(3) ghandha tkun disponibbli ghall-partecipanti tas-
suq, b’kont mehud ta’ l-integrita tas-sistema u l-operazzjoni
efficjenti tan-netwerk.

2. L-operaturi tas-sistema ta’ trasmissjoni ghandhom jim-
plementaw u jippubblikaw mekkanizmi ta’ allokazzjoni tal-
kapacita li jkunu non-diskriminatorji u trasparenti, li

ghandhom:

(@) jipprovdu sinjali ekonomici adegwati ghall-uzu effi¢jenti
u massimu tal-kapacita teknika u jiffacilitaw investiment
finfrastruttura gdida;

(b) ikunu kompatibbli mal-mekkanizmi tas-suq inkluzi
swieq spot u punti fokali ta’ kummer¢ filwaqt li jkunu
flessibbli u kapaci jadattaw ghac-cirkostanzi li jevolvu fis-
sug;

(©) ikunu kompatibbli mas-sistema ta' l-Istati Membri ta’
access ghan-netwerk.

3. Meta l-operaturi tas-sistema ta’ trasmissjoni jikkonkludu
kuntratti godda ta’ trasport jew jinnegozjaw mill-gdid
kuntratti ezistenti ta’ trasport, dawn il-kuntratti ghandhom
jiehdu kont tal-principji segwenti:

(@) fl-eventwalita ta” kongestjoni kontrattwali, l-operatur tas-
sistema ta’ trasmissjoni ghandu joffri l-kapacita mhux
uzata fis-suq primarju ghall-inqas fuq bazi interrrompib-
bli u ta’ jum bil-quddiem,

(b) utenti tan-netwerk li jixtiequ jbighu mill-gdid jew
jissullokaw il-kapacita kontrattata mhux uzata fis-suq
sekondarju ghandhom ikunu intitolati li jaghmlu dan. L-
Istati Membri jistghu jesigu notifikazzjoni jew informaz-
zjoni dwar l-operatur tas-sistema ta’ trasmissjoni mill-
utenti tan-netwerk.

4. Meta kapacita kontrattata taht kuntratti ezistenti ta’
trasport tibga’ mhux uzata u ssehh kongestjoni kontrattwali,
l-operaturi tas-sistema ta’ trasmissjoni ghandhom japplikaw il-
paragrafu 3 sakemm dan ma jiksirx ir-rekwiziti tal-kuntratti
ezistenti ta’ trasport. Fejn dan imur kontra l-kuntratti ezistenti
ta’ trasport, l-operaturi tas-sistema ta’ trasmissjoni ghandhom,
wara konsultazzjoni ma’ l-awtoritajiet kompetenti, jipprezen-
taw talba lill-utent tan-netwerk ghall-uzu fis-suq sekondarju
tal-kapacita mhux uzata skond il-paragrafu 3.

5. Jekk eventwalment tezisti kongestjoni fizika, ghandhom
jigu applikati mill-operatur tas-sistema ta’ trasmissjoni jew,
skond il-kaz, mill-awtoritajiet regolatorji mekkanizmi ta’
allokazzjoni tal-kapacita li jkunu trasparenti u non-diskrimi-
natorji.

L-Artikolu 6

Rekwiziti ta’ trasparenza

1. L-operaturi tas-sistema ta’ trasmissjoni ghandhom jippub-
blikaw informazzjoni dettaljata dwar is-servizzi li huma joffru
u l-kondizzjonijiet rilevanti applikati, flimkien ma’ l-informaz-
zjoni teknika mehtiega mill-utenti tan-netwerk sabiex ikunu
jistghu jiksbu access effettiv ghan-netwerk.

2. Sabiex jigu zgurati tariffi trasparenti, oggettivi u non-
diskriminatorji u sabiex jigi facilitat l-uzu efficjenti tan-
netwerk tal-gass, l-operaturi tas-sistema ta’ trasmissjoni jew
l-awtoritajiet nazzjonali kompetenti ghandhom jippubblikaw
informazzjoni ragonevolment u suffi¢jentement dettaljata
dwar id-derivazzjoni, il-metodologija u l-istruttura tat-tariffi.

3. Ghas-servizzi provduti, kull operatur tas-sistema ta’
trasmissjoni ghandu jippubblika informazzjoni dwar il-
kapacitajiet teknici, kontrattati u disponibbli fuq bazi
numerika ghall-punti kollha rilevanti inkluzi l-punti ta’ dhul
u ta’ hrug fuq bazi regolari u rotattiva b'mod standardizzat
ghall-uzu facli mill-utenti.

4. I-punti rilevanti ta’ sistema ta’ trasmissjoni li dwarhom
ghandha tigi pubblikata l-informazzjoni ghandhom jigu
approvati mill-awtoritajiet kompetenti wara konsultazzjoni
ma’ l-utenti tan-netwerk.

5. Meta operatur tas-sistema ta’ trasmissjoni jikkonsidra
ruhu mhux intitolat, minhabba ragunijiet ta’ kunfidenzjalita, li
jippubblika d-data kollha rekwizita, ghandu jfittex l-awtoriz-
zazzjoni ta’ l-awtoritajiet kompetenti sabiex jillimita I-
pubblikazzjoni fir-rigward tal-punt jew punti in kwistjoni.

L-awtoritajiet kompetenti ghandhom jaghtu jew jirrifjutaw -
awtorizzazzjoni fuq bazi ta’ kaz bkaz, bkont mehud
partikolarment tal-htiega 1i tigi rispettata l-kunfidenzjalita
kummercjali legittima u ta’ l-ghan li jinholoq suq intern tal-
gass kompetittiv. Jekk tigi moghtija l-awtorizzazzjoni, il-
kapacita disponibbli ghandha tigi ppubblikata minghajr ma
tigi indikata d-data numerika li tikser il-prin¢ipju ta’
kunfidenzjalita.

L-ebda awtorizzazzjoni bhal din kif imsemmija fdan il-
paragrafu ma ghandha tinghata fejn tlitt utenti tan-netwerk
jew izjed ikunu kkuntrattaw ghall-kapacita fl-istess punt.

6. L-operaturi tas-sistema ta’ trasmissjoni ghandhom dejjem
jizvelaw l-informazzjoni rekwizita minn dan ir-Regolament
b'mod logiku, kwantifikabbilment ¢ar u facilment accessibli
u fuq bazi non-diskriminatorja.

L-Artikolu 7

Regoli ta’ bilan¢jament u hlasijiet ta’ zbilan¢

1. Ghandhom jigu mfassla regoli ta’ bilan¢jament b’'mod
gust, non-diskriminatorju u trasparenti u ghandhom ikunu
bbazati fuq kriterji oggettivi. Ir-regoli ta’ bilan¢jament
ghandhom jirriflettu 1-htigijiet genwini tas-sistema b’kont
mehud tar-rizorsi disponibbli ghall-operatur tas-sistema ta’
trasmissjoni.

2. Fil-kaz ta’ sistema ta’ bilan¢jament li ma jkunux ibbazati
fuq is-suq, il-livelli ta’ tolleranza ghandhom jigu mfassla b’mod
li jirrifletti l-varjazzjonijiet stagjonali jew li jirrizulta flivell ta’
tolleranza oghla minn dak li jirrizulta mill-varjazzjonijiet
stagjonali, u li jirrifletti I-kapacitajiet teknici attwali tas-sistema
ta’ trasmissjoni. [l-livelli ta’ tolleranza ghandhom jirriflettu I-
htigijiet genwini tas-sistema b’kont mehud tar-rizorsi dispo-
nibbli ghall-operatur tas-sistema ta’ trasmissjoni.

3. Sa fejn ikun possibbli, il-hlasijiet ta” zbilan¢ ghandhom
jirriflettu l-ispejjez, filwaqt li jipprovdu incentivi adegwati lill-
utenti tan-netwerk sabiex jibbilancjaw il-gass li jitfghu (I-input)
u l-gass li jiehdu (l-offtake). Ghandhom jevitaw is-sussidjar

inkroc¢jat bejn l-utenti tan-netwerk u ma ghandhomx
jostakolaw id-dhul ta’ partecipanti godda fis-suq.

Kwalunkwe metodologija ta’ kalkolu ghal hlasijiet ta’ zbilan¢
kif ukoll it-tariffi finali ghandhom jigu pubblikati mill-
awtoritajiet kompetenti jew mill-operatur tas-sistema ta’
trasmissjoni skond il-kaz.

4. L-operaturi tas-sistema ta’ trasmissjoni jistghu jimponu
hlasijiet ta’ penali fuq utenti tan-netwerk li t-tfigh (l-input)
taghhom fis-sistema u t-tehid (l-offtake) taghhom mis-sistema
ta’ trasmissjoni ma jkunux fbilan¢ skond ir-regoli ta’
bilan¢jament imsemmija fil-paragrafu 1.

5. Il-hlasijiet ta’ penali li jeccedu l-ispejjez ta’ bilan¢jament
effettivament maghmula, sa fejn dawn l-ispejjez jikkorris-
pondu ma’ dawk ta’ operatur effigjenti u strutturalment
komparabbli tan-netwerk u jkunu trasparenti, ghandhom jigu
kunsidrati meta jigu kalkolati t-tariffi, b'mod li ma jnaqqasx I-
interess fil-bilan¢jament u ghandhom jigu approvati mill-
awtoritajiet kompetenti.

6. Sabiex ikun possibli ghall-utenti tan-netwerk li jiehdu
azzjoni korrettiva tempestivament, l-operaturi tas-sistema ta’
trasmissjoni ghandhom jipprovdu informazzjoni on-line li
tkun sufficjenti, fwaqtha u affidabbli dwar l-istatus tal-
bilan¢jament ta’ l-utenti tan-netwerk. Il-livell ta’ informazzjoni
provduta ghandu jirrifletti -livell ta’ informazzjoni disponibbli
ghall-operatur tas-sistema ta’ trasmissjoni. Fejn ikunu imposti,
il-hlasijiet ghall-provvista ta’ tali informazzjoni ghandhom jigu
approvati mill-awtoritajiet kompetenti u ghandhom jigu
pubblikati mill-operatur tas-sistema ta’ trasmissjoni.

7. L-Istati Membri ghandhom jizguraw li l-operaturi tas-
sistema ta’ trasmissjoni jahdmu sabiex jarmonizzaw ir-regimi
ta’ bilan¢jament u sabiex jirrazzjonalizzaw l-istrutturi u l-livelli
ta’ hlasijiet ta’ bilan¢jament sabiex jigi facilitat il-kummerc tal-
gass.

L-Artikolu 8

Skambju ta’ drittijiet tal-kapacita

Kull operatur tas-sistema ta’ trasmissjoni ghandu jiehu passi
ragonevoli sabiex jippermetti l-iskambju liberu ta’ drittijiet tal-
kapacita u sabiex jiffacilita tali skambju. Kull operatur
koncernat ghandu jizviluppa kuntratti armonizzati ta’ trasport
u proceduri dwar is-suq primarju sabiex jigi facilitat I-
iskambju sekondarju tal-kapacita u jigi rikonoxxut it-trasferi-
ment tad-drittijiet primarji tal-kapacita meta jigi notifikat
minn utenti tan-netwerk. Il-kuntratti armonizzati ta’ trasport
u l-proceduri ghandhom jigu notifikati lill-awtoritajiet rego-
latorji.

L-Artikolu 9

Linji Gwida

1. Fejn ikun il-kaz, il-Linji Gwida li jipprovdu l-grad minimu
ta’ armonizzazzjoni mehtieg sabiex jintlahaq l-ghan ta’ dan ir-
Regolament ghandhom jispecifikaw:

(@) id-dettalji ta’ servizzi ta’ access ghal terzi inkluzi n-natura,
it-tul ta’ zmien u rekwiziti ohra ta’ dawn is-servizzi,
skond 1-Artikolu 4;

(b) id-dettalji dwar il-principji bazilari ghall-mekkanizmi ta’
allokazzjoni tal-kapacita u dwar l-applikazzjoni ta’
proceduri ta’ l-immaniggar ta’ kongestjoni fkaz ta’
kongestjoni kontrattwali, skond I-Artikolu 5;

(¢) id-dettalji dwar id-definizzjoni ta’ l-informazzjoni teknika
mehtiega ghall-utenti tan-netwerk sabiex jiksbu access
effettiv ghas-sistema u d-definizzjoni tal-punti kollha
rilevanti ghar-rekwiziti ta’ trasparenza, inkluzi l-infor-
mazzjoni li l-pubblikazzjoni taghha tkun mehtiega fil-
punti kollha rilevanti u l-iskeda kalendarja tal-pubblikaz-
zjoni ta’ din l-informazzjoni, skond 1-Artikolu 6.

2. I-Linji Gwida dwar il-kwistjonijiet elenkati fil-paragrafu 1
huma stabbiliti fl-Anness. Jistghu jigu emendati mill-Kum-
missjoni; dan ghandu jsir skond il-procedura msemmija fl-
Artikolu 14(2).

3. L-applikazzjoni u l-emendament tal-Linji Gwida adottati
skond dan ir-Regolament ghandhom jirriflettu d-differenzi
ezistenti bejn is-sistema tal-gass nazzjonali, u ghalhekk ma
ghandhomx jehtiegu termini u kondizzjonijiet uniformi
u dettaljati ta’ access ghal terzi fil-livell Komunitarju. Jistghu,
madankollu, jistabbilixxu rekwiziti minimi li jridu jintlahqu
sabiex jinkisbu kondizzjonijiet trasparenti u non-diskrimina-
torji ghal access ghan-netwerk li jkunu mehtiega ghal suq
intern tal-gass, li jistghu mbaghad jigu applikati fid-dawl ta’
differenzi bejn is-sistema tal-gass nazzjonali.

L-Artikolu 10

Awtoritajiet regolatorji

Fit-twettiq tar-responsabbiltajiet taghhom skond dan ir-
Regolament, l-awtoritajiet regolatorji ta’ I-Istati Membri
stabbiliti skond 1-Artikolu 25 tad-Direttiva 2003/55/KE
ghandhom jizguraw konformita ma’ dan ir-Regolament u -
Linji Gwida adottati skond l-Artikolu 9 ta’ dan ir-Regolament.

Fejn ikun il-kaz, huma ghandhom jikkoperaw ma’ xulxin
u mal-Kummissjoni.

L-Artikolu 11
Provvista ta’ informazzjoni

L-Istati Membri u l-awtoritajiet regolatorji ghandhom jip-
provdu lill-Kummissjoni, fuq it-talba taghha, l-informazzjoni
kollha mehtiega ghall-finijiet ta’ I-Artikolu 9.

[I-Kummissjoni ghandha tistabbilixxi limitu ta’ Zzmien ragone-
voli li fih ghandha tigi provduta l-informazzjoni, bkont
mehud tal-komplessita ta’ l-informazzjoni mehtiega u I-
urgenza li biha tkun mehtiega l-informazzjoni.

L-Artikolu 12

Id-dritt ta’ Stati Membri li jintrodu¢u mizuri aktar
dettaljati

Dan ir-Regolament ghandu jkun minghajr pregudizzju ghad-
drittijiet ta’ -Istati Membri li jzommu jew jintroducu mizuri li
jikkontjenu dispozizzjonijiet iktar dettaljati minn dawk
stabbiliti fdan ir-Regolament u l-Linji Gwida msemmija fl-
Artikolu 9.

L-Artikolu 13
Penali

1. L-Istati Membri ghandhom jistabbilixxu r-regoli dwar il-
penali applikabbli ghall-ksur tad-dispozizzjonijiet ta’ dan ir-
Regolament u ghandhom jiehdu l-mizuri kollha mehtiega
sabiex jizguraw li jigu implementati. Il-penali previsti jridu
jkunu effettivi, proporzjonati u disswazivi. L-Istati Membri
ghandhom jinnotifikaw dawk id-dispozizzjonijiet lill-Kum-
missjoni sa mhux aktar tard mill-1 ta’ Lulju 2006 u ghandhom
jinnotifikawha minghajr dewmien bi kwalunkwe emenda
sussegwenti li tolqothom.

2. Il-penali previsti skond il-paragrafu 1 ma ghandhomx
ikunu ta’ natura kriminali.

L-Artikolu 14
Procedura ta’ kumitat

1. I-Kummissjoni ghandha tkun assistita mill-Kumitat
stabbilit bl-Artikolu 30 tad-Direttiva 2003/55/KE.

2. Fejn issir referenza ghal dan il-paragrafu, ghandhom
japplikaw 1-Artikoli 5 u 7 tad-Decizjoni 1999/468/KE, b’kont
mehud tad-dispozizzjonijiet ta’ I-Artikolu 8 taghha.

Il-perijodu stabbilit fl-Artikolu 5(6) tad-Decizjoni 1999/468/
KE ghandu jigi stabbilit ghal tliet xhur.

3. I-Kumitat ghandu jadotta r-Regoli ta’ Procedura tieghu.

L-Artikolu 15
Rapport tal-Kummissjoni

[I-Kummissjoni ghandha tissorvelja l-implementazzjoni ta’
dan ir-Regolament. Fir-rapport taghha skond l-Artikolu 31(3)
tad-Direttiva 2003/55/KE, il-Kummissjoni ghandha tirraporta
wkoll dwar l-esperjenza miksuba fl-applikazzjoni ta’ dan ir-
Regolament. B'mod partikolari r-rapport ghandu jezamina sa
liema punt ir-Regolament irnexxielu jizgura kondizzjonijiet
ghal access ghan-netwerks ta’ trasmissjoni tal-gass li ma
jkunux diskriminatorji u i jirriflettu l-ispejjez sabiex jikkon-
tribwixxu ghall-ghazla ghall-klijent fsuq intern li jiffunzjona
korrettament u ghas-sigurta tal-fornitura ghal perijodu fit-tul.
Jekk mehtieg, ir-rapport ghandu jkun akkumpanjat minn
proposti ufjew rakkomandazzjonijiet adegwati.

L-Artikolu 16
Derogi u ezenzjonijiet
Dan ir-Regolament ma ghandux japplika ghal:

(a) sistemi ta’ trasmissjoni ta’ gass naturali li jinsabu fi Stati
Membri sakemm jibqghu fis-sehh id-derogi moghtija taht
l-Artikolu 28 tad-Direttiva 2003/55/KE; Stati Membri li
gew moghtija derogi taht l-Artikolu 28 tad-Direttiva
2003/55/KE jistghu jitolbu lill-Kummissjoni ghal deroga
temporanja mill-applikazzjoni ta’ dan ir-Regolament,
ghal perijodu ta’ mhux aktar minn sentejn mid-data li
tiha tiskadi d-deroga msemmija fdan il-punt;

(b) interkonnetturi bejn Stati Membri u zidiet sinifikattivi tal-
kapacita finfrastrutturi ezistenti u modifiki ta’ tali

infrastrutturi li jippermettu l-izvilupp ta’ sorsi godda ta’
fornitura ta’ gass kif imsemmi fl-Artikolu 22(1) u (2) tad-
Direttiva 2003/55/KE li jkunu ezentati mid-dispoziz-
zjonijiet ta’ I-Artikoli 18, 19, 20 u 25(2), (3) u (4) ta’ dik
id-Direttiva sakemm ikunu ezentati mid-dispozizzjonijiet
imsemmija fdan is-subparagrafu; jew

(¢) sistema ta’ trasmissjoni ta’ gass naturali li gew moghtija
derogi taht l-Artikolu 27 tad-Direttiva 2003/55/KE.

L-Artikolu 17
Dhul fis-sehh

Dan ir-Regolament ghandu jidhol fis-sehh fl-ghoxrin jum wara
dak tal-pubblikazzjoni tieghu fil-Gurnal Uffi¢jali ta’ 1-Unjoni
Ewropea.

Ghandu japplika mill-1 ta’ Lulju 2006 bl-eccezzjoni tat-tieni
sentenza ta’ l-Artikolu 9(2), li ghandha tapplika mill-
1 ta’ Jannar 2007.

Dan ir-Regolament ghandu jorbot fl-intier tieghu u japplika
direttament fl-Istati Membri kollha.

Maghmul fi Strasburgu, nhar it-28 ta’ Settembru 2005.

Ghall-Kunsill
[I-President
D. ALEXANDER

Ghall-Parlament Ewropew
II-President
J. BORRELL FONTELLES

L-ANNESS

LINJI GWIDA DWAR

Servizzi ta’ access ghal terzi

Principji bazilari ghall-mekkanizmi ta’ allokazzjoni tal-kapacita, ghall-proceduri ta’ l-immaniggar tal-
kongestjoni u ghall-applikazzjoni taghhom fkaz ta’ kongestjoni kontrattwali, u

Definizzjoni ta’ l-informazzjoni teknika mehtiega ghall-utenti tan-netwerk sabiex jiksbu access effettiv
ghas-sistema, definizzjoni tal-punti kollha rilevanti ghar-rekwiziti ta’ trasparenza u informazzjoni li I-
pubblikazzjoni taghha tkun mehtiega fil-punti kollha rilevanti u skeda kalendarja tal-pubblikazzjoni ta’
din l-informazzjoni

Servizzi ta’ access ghal terzi

L-operaturi tas-sistema ta’ trasmissjoni ghandhom joffru servizzi kostanti u interrompibbli ghal perijodu
minimu ta’ jum.

[l-kuntratti ta’ trasport armonizzati u l-kodi¢i komuni tan-netwerk ghandhom jigu mfassla b’mod li jiffacilita 1-
iskambju u l-uzu mill-gdid tal-kapacita kontrattata minn utenti tan-netwerk minghajr ma jigi mfixkel ir-rilaxx
tal-kapacita.

L-operaturi tas-sistema ta’ trasmissjoni ghandhom jizviluppaw kodici tan-netwerk u kuntratti armonizzati wara
konsultazzjoni adegwata ma’ l-utenti tan-netwerk.

L-operaturi tas-sistema ta’ trasmissjoni ghandhom jimplementaw proceduri standardizzati ta’ nominazzjoni
u nominazzjoni mill-gdid. Dawn ghandhom jizviluppaw sistema ta’ informazzjoni u mezzi ta’ komunikazzjoni
elettronici sabiex jipprovdu data adegwata lill-utenti tan-netwerk u sabiex jissimplifikaw it-transazzjonijiet,
bhan-nominazzjonijiet, il-kontrattazzjoni tal-kapacita u t-trasferiment ta’ drittijiet tal-kapacita bejn l-utenti tan-
netwerk.

L-operaturi tas-sistema ta’ trasmissjoni ghandhom jarmonizzaw il-proceduri ta’ rikjesti formalizzati u l-perijodi
sa meta jinghata rispons skond l-ahjar prattika fl-industrija bil-ghan li jigu minimizzati l-perjiodi sa meta
jinghata rispons. Ghandhom jipprovdu ghal sistema online ta’ prenotazzjoni u ta’ konferma tal-kapacita,
proceduri ta’ nominazzjonijiet u nominazzjonijiet mill-gdid sa mhux aktar tard mill-1 ta’ Lulju 2006 wara
konsultazzjoni ma’ l-utenti tan-netwerks rilevanti.

L-operaturi tas-sistema ta’ trasmissjoni ma ghandhomsx, separatament, jesigu hlas minn utenti tan-netwerk ghal
talbiet ghal informazzjoni u transazzjonijiet asso¢jati mal-kuntratti taghhom ta’ trasport u li jigu mwettqa skond
regoli u proceduri standard.

Ghal talbiet ghal informazzjoni li jehtiegu spizi straordinarji jew eccessivi, bhal ma huma studji ta’ fattibbilta,
jista’ jintalab hlas separat, sakemm il-hlasijiet jistghu jigu adegwatament sostanzjati.

L-operaturi tas-sistema ta’ trasmissjoni ghandhom jikkoperaw ma’ operaturi ohra ta’ sistema ta’ trasmissjoni fil-
kordinazzjoni tal-manutenzjoni tan-netwerks rispettivi taghhom sabiex jimminimizzaw kull interruzzjoni tas-
servizzi ta’ trasmissjoni ghall-utenti tan-netwerk u ghall-operaturi ta’ sistema ta’ trasmissjoni fzoni ohra u sabiex
jigu zgurati benefic¢ji ugwali fir-rigward tas-sigurta tal-fornitura anke fir-rigward ta’ tranzitu.

L-operaturi tas-sistema ta’ trasmissjoni ghandhom jippubblikaw ghall-inqas darba fis-sena, skadenza pre-
determinata, il-perijodi kollha ta’ manutenzjoni previsti li jistghu jolqtu d-drittijiet ta’ l-utenti tan-netwerk
derivanti minn kuntratti ta’ trasport u l-informazzjoni operattiva korrispondenti b’avviz adegwat minn qabel.
Dan ghandu jinkludi l-pubblikazzjoni fwaqtha u fuq bazi rapida u non-diskriminatorja ta’ kwalunkwe tibdil fil-
perijodi ta’ manutenzjoni previsti, u n-notifika ta’ manutenzjoni mhux prevista, hekk kif dik l-informazzjoni

issir disponibbli ghall-operatur tas-sistema ta’ trasmissjoni. Matul perijodi ta’ manutenzjoni, l-operaturi tas-
sistema ta’ trasmissjoni ghandhom jippubblikaw regolarment informazzjoni aggornata dwar id-dettalji, it-tul ta’
zmien anticipat u l-effetti tal-manutenzjoni.

L-operaturi tas-sistema ta’ trasmissjoni ghandhom izommu registru ta’ kuljum dwar il-manutenzjoni effettiva
u l-interruzzjonijiet tal-fluss Ii jkunu sehhu u jqeghduh ghad-dispozizzjoni ta’ l-awtorita kompetenti. Ghandha
wkoll titgieghed, meta mitluba, informazzjoni ghad-dispozizzjoni ta’ dawk milquta minn kwalunkwe
interruzzjoni.

Prin¢ipji bazilari ghall-mekkanizmi ta’ allokazzjoni tal-kapacita, ghall-proceduri ta’ l-immaniggar tal-
kongestjoni u ghall-applikazzjoni taghhom fkaz ta’ kongestjoni kontrattwali

PRINCIPJI BAZILARI GHALL-MEKKANIZMI TA’ ALLOKAZZJONI TAL-KAPACITA U GHALL-PROCEDURI
TA’ L-IMMANIGGAR TAL-KONGESTJONI

Il-mekkanizmi ta’ allokazzjoni tal-kapacita u l-proceduri ta’ l-immaniggar tal-kongestjoni ghandhom jiffacilitaw
l-izvilupp tal-kompetizzjoni u l-fluwidita ta’ l-iskambji tal-kapacita u ghandhom ikunu kompatibbli mal-
mekkanizmi tas-suq, inkluzi s-swieq spot u l-punti fokali ta’ kummer¢. Ghandhom ikunu flessibli u kapaci
jadattaw ghac-cirkostanzi li jevolvu fis-suq.

Dawn il-mekkanizmi u proceduri ghandhom jiehdu kont ta’ l-integrita tas-sistema koncernata kif ukoll tas-
sigurta tal-fornitura.

Dawn il-mekkanizmi u proceduri la ghandhom ifixklu d-dhul ta’ partecipanti godda fis-suq u lanqas ghandhom
joholqu barrieri zejda ghad-dhul fis-suq. Ma ghandhomx jimpedixxu l-partecipanti fis-suq, inkluzi suggetti
godda u kumpanniji b’sehem zghir fis-suq, milli jikkompetu b'mod effettiv.

Dawn il-mekkanizmi u proceduri ghandhom jipprovdu sinjali ekonomici adegwati ghall-uzu effi¢jenti
u massimu tal-kapacita teknika u ghandhom jiffacilitaw l-investiment finfrastruttura gdida.

L-utenti tan-netwerk ghandhom jigu avzati dwar i¢c-cirkostanzi li jistghu jolqtu d-disponibbilta tal-kapacita
kontrattata. L-informazzjoni dwar interruzzjonijiet ghandha tirrifletti I-livell ta’ informazzjoni disponibbli ghall-
operatur tas-sistema ta’ trasmissjoni.

Fkaz li, ghal ragunijiet konnessi ma’ l-integrita tas-sistema, jinqalghu diffikultajiet fit-twettiq ta’ l-obbligi
kontrattwali ta’ provvista, l-operaturi tas-sistema ta’ trasmissjoni ghandhom javzaw lill-utenti tan-netwerk
u jfittxu minghajr dewmien soluzzjoni non-diskriminatorja.

L-operaturi tas-sistema ta’ trasmissjoni ghandhom jikkonsultaw ma’ l-utenti tan-netwerk dwar proceduri qabel 1-
implementazzjoni taghhom u jiftiehmu dwarhom ma’ l-awtorita regolatorja.

PROCEDURI TA’ L-IMMANIGGAR TA’ KONGESTJONI FKAZ TA’ KONGESTJONI KONTRATTWALI

Fl-eventwalita li -kapacita kontrattata ma tintuzax, l-operaturi tas-sistema ta’ trasmissjoni ghandhom jaghmlu
disponibbli din il-kapacita fis-suq primarju fuq bazi interrompibbli permezz ta’ kuntratti ta’ perijodi diversi,
sakemm din il-kapacita’ ma tkunx offruta mill-utent rilevanti tan-netwerk fis-suq sekondarju bi prezz
ragonevoli.

Id-dhul mir-rilaxx tal-kapacita interrompibbli ghandu jinqasam skond regoli stabbiliti jew approvati mill-
awtorita regolatorja kompetenti. Dawn ir-regoli ghandhom ikunu kompatibbli mar-rekwizit ta’ l-uzu effettiv
u efficjenti tas-sistema.

Jista’ jigi determinat prezz ragonevoli ghall-kapacita interrompibbli rilaxxata mill-awtoritajiet regolatorji
kompetenti b’kont mehud ta¢-cirkostanzi specifici prevalenti.

Fejn ikun il-kaz, l-operaturi tas-sistema ta’ trasmissjoni ghandhom jaghmlu sforzi ragonevoli sabiex joffru lis-suq
ghall-ingas partijiet mill-kapacita mhux uzata bhala kapacita kostanti.

Definizzjoni ta’ l-informazzjoni teknika mehtiega mill-utenti tan-netwerk sabiex jiksbu access effettiv
ghas-sistema, definizzjoni tal-punti kollha rilevanti ghar-rekwiziti ta’ trasparenza u informazzjoni li I
pubblikazzjoni taghha tkun mehtiega fil-punti kollha rilevanti u skeda kalendarja tal-pubblikazzjoni ta’
din l-informazzjoni

Definizzjoni ta’ l-informazzjoni teknika mehtiega mill-utenti tan-netwerk sabiex jiksbu access effettiv ghas-sistema

L-operaturi tas-sistema ta’ trasmissjoni ghandhom ghall-inqas jippubblikaw l-informazzjoni segwenti dwar is-
sistema u s-servizzi taghhom:

(@)  deskrizzjoni dettaljata u komprensiva tas-servizzi differenti offruti u l-hlas ghalihom;

(b) it-tipi differenti ta’ kuntratti ta’ trasport disponibbli ghal dawn is-servizzi u, skond kif ikun applikabbli, il-
kodi¢i tan-netwerk ufjew il-kondizzjonijiet standard li jiddefinixxu d-drittijiet u r-responsabbiltajiet ta’ I-
utenti kollha tan-netwerk inkluzi kuntratti armonizzati ta’ trasport u dokumenti rilevanti ohra;

(© il-proceduri armonizzati applikati ghall-uzu tas-sistema ta’ trasmissjoni, inkluza d-definizzjoni ta’ termini
principali;

(d) dispozizzjonijiet dwar l-allokazzjoni tal-kapacita, l-immaniggar tal-kongestjoni u l-proceduri kontra 1-hzin
u dwar l-uzu mill-gdid;

() ir-regoli applikabbli ghall-iskambju tal-kapacita fis-suq sekondarju vis-d-vis l-operatur tas-sistema ta’
trasmissjoni;

(f)  fejn ikun applikabbli, il-livelli ta’ flessibilita u tolleranza inkluzi fit-trasport u servizzi ohra minghajr hlas
separat, kif ukoll kwalunkwe flessibbilta offruta flimkien ma’ dan u l-hlasijiet korrispondenti;

(@ deskrizzjoni dettaljata tas-sistema tal-gass ta’ l-operatur tas-sistema ta’ trasmissjoni li tindika l-punti
rilevanti kollha ta’ interkonnessjoni tas-sistema tieghu ma’ dawk ta’ operaturi ta’ sistema ohra ta’
trasmissjoni ufjew infrastrutturi tal-gass bhall-gass naturali likwefatt (LNG) u infrastrutturi mehtiega ghall-
provvista ta’ servizzi ancillari kif previst fl-Artikolu 2(14) tad-Direttiva 2003/55/KE;

(h)  informazzjoni dwar il-kwalita tal-gass u r-rekwiziti ta’ pressjoni;

(i) irregoli applikabbli ghal konnessjoni mas-sistema mhaddma mill-operatur tas-sistema tat-trasport;

()  kwalunkwe informazzjoni, fwaqtha, dwar tibdiliet proposti ufjew tibdiliet effettivi fis-servizzi jew
kondizzjonijiet, inkluzi l-elementi elenkati fil-punti (a) sa (i).

DEFINIZZJONI TAL-PUNTI KOLLHA RILEVANTI GHAR-REKWIZITI TA’ TRASPARENZA

I-punti rilevanti ghandhom jinkludu ghall-inqas:

(@ il-punti kollha ta’ dhul fnetwerk imhaddem minn operatur tas-sistema ta’ trasmissjoni;

(b) il-punti ta’ hrug l-aktar importanti u z-zoni ta’ hrug li jkopru ghall-ingas 50 % tal-kapacita totali ta’ hrug
tan-netwerk ta’ operatur partikolari ta’ sistema ta’ trasmissjoni, inkluzi l-punti kollha ta’ hrug jew iz-zoni
ta’ hrug li jkopru iktar minn 2 % tal-kapacita totali ta’ hrug tan-netwerk;

(©  il-punti kollha ta’ konnessjoni bejn netwerks differenti ta’ operaturi ta’ sistema ta’ trasmissjoni;

(d) il-punti kollha li jikkonnettu n-netwerk ta’ operatur ta’ sistema ta’ trasmissjoni ma’ terminal LNG;

(¢) il-punti kollha essenzjali fin-netwerk ta’ operatur partikolari ta’ sistema ta’ trasmissjoni inkluzi l-punti ta’
konnessjoni mal-punti fokali tal-gass, filwaqt li jkunu kunsidrati essenzjali I-punti kollha li fir-rigward
taghhom, mill-esperjenza, tezisti I-probabbilta li jkunu suggetti ghal kongestjoni fizika;

() il-punti kollha li jikkonnettu n-netwerk ta’ operatur partikolari tas-sistema ta’ trasmissjoni ma’
infrastruttura mehtiega ghall-provvista ta’ servizzi ancillari kif previst mill-Artikolu 2(14) tad-Direttiva
2003/55/KE.

INFORMAZZJONI LI L-PUBBLIKAZZJONI TAGHHA TKUN MEHTIEGA FIL-PUNTI KOLLHA RILEVANTI
U SKEDA KALENDARJA TAL-PUBBLIKAZZJONI TA’ DIN L-INFORMAZZJONI

Fil-punti kollha rilevanti, l-operaturi tas-sistema ta’ trasmissjoni ghandhom jippubblikaw l-informazzjoni
segwenti dwar is-sitwazzjoni tal-kapacita, sa matul perijodi ta’ kuljum, fuq I-Internet fuq bazi perjodika/rotattiva
u b'mod standardizzat ghall-uzu facli mill-utenti:

(@ il-kapacita teknika massima ghall-flussi fiz-zewg direzzjonijiet,

(b) il-kapacita totali kontrattata u interrompibbli,

(© il-kapacita disponibbli.

Ghall-punti kollha rilevanti, l-operaturi tas-sistema ta’ trasmissjoni ghandhom jippubblikaw il-kapacitajiet
disponibbli ghal perjjodu ta’ mill-inqas 18-il xahar minn gabel u ghandhom jaggornaw din l-informazzjoni
ghall-inqas kull xahar jew iktar frekwentement, jekk issir disponibbli informazzjoni gdida.

L-operaturi tas-sistema ta’ trasmissjoni ghandhom jippubblikaw aggornamenti ta’ kuljum dwar id-disponibbilta
ta’ servizzi ghal perijodu qasir (minn jum gabel u minn gimgha qabel) ibbazati, inter alia, fuq nominazzjonijiet,
impenji kontrattwali fis-sehh u previzjonijiet regolari ghall-perijodu fit-tul ta’ kapacitajiet disponibbli fuq bazi
annwali sa 10 snin ghall-punti kollha rilevanti.

L-operaturi tas-sistema ta’ trasmissjoni ghandhom jippubblikaw, fuq bazi rotattiva, ir-rati minimi u massimi
ghall-uzu ta’ kull xahar ta’ kapacita u l-flussi medji annwali fil-punti kollha rilevanti ghall-ahhar tliet snin.

L-operaturi tas-sistema ta’ trasmissjoni ghandhom iZommu registru ta’ kuljum ta’ flussi aggregati effettivi ghal
mill-inqas tliet xhur.

L-operaturi tas-sistema ta’ trasmissjoni ghandhom izommu records effettivi tal-kuntratti kollha tal-kapacita u 1-
informazzjoni l-ohra kollha rilevanti fir-rigward tal-kalkolu u I-ghoti ta’ l-access ghal kapacitajiet disponibbli, li
ghalihom l-awtoritajiet nazzjonali kompetenti ghandhom ikollhom access sabiex iwettqu d-doveri taghhom.

L-operaturi tas-sistema ta’ trasmissjoni ghandhom jipprovdu strumenti ghall-uzu facli mill-utenti ghall-kalkolu
ta’ tariffi ghas-servizzi disponibbli u ghall-verifika online tal-kapacita disponibbli.

Fejn l-operaturi tas-sistema ta’ trasmissjoni ma jkunux fpozizzjoni li jippubblikaw informazzjoni skond il-
paragrafi 1, 3 u 7, huma ghandhom jikkonsultaw ma’ l-awtoritajiet nazzjonali kompetenti taghhom
u jistabbilixxu Pjan ta’ Azzjoni ghall-implementazzjoni kemm jista’ jkun malajr, izda mhux aktar tard mill-
31 ta’ Dicembru 2006.



